
 

27.April 2023 

Inatsisartut Suleriaasianni § 37 naapertorlugu Naalakkersuisunut apeqqut 

imaattoq matumuuna saqqummiuppara. 

Naalakkersuisunut apeqqut: 

1. Naalakkersuisut suliani assigiinni assigiimmik 

akissarsiaqartitsinissamik anguniagaqarlutik sulissuteqarniarpat? 

2. Naalakkersuisut suliani assigiinni assigiimmik suliffimmi 

atugassarititaasunik pilersitsinissaminnut sulissuteqarniarpat? 

(Inatsisartunut Ilaasortaq Harald Bianco, Inuit Ataqatigiit) 

Tunngavilersuut: 

Air Greenland-imi Angallassinermi ikiortut (Trafikassistent) aammalu 

timmisartuni usilersuisunut (Terminalarbejderinut) atugassarititaasut 

pitsaasuupput, Mittarfeqarfiit Naalakkersuisullu akornanni sulinermik 

isumaqatigiissummut naleqqiutissagaanni malunnatilimmik suliat assigiit 

assigiinngitsunik akissarsiaqaataallutillu atugassaritisaasoqarpoq.  

Assigiinngissutsit: Tunngaviusumik akissarsiamikkut, sulivallaarnermut, 

pikkorissutsimut aamma sulinermi misilittakkanut tapit, nalliuttuni 

arfininngornernilu sulisarnermikkut, sulinngiffeqarsinnaanermikkut, 

sulinngiffeqarluni angalasinnaanermut, sillimmasersorneqarnermikkut, 

assigiinngitsunik atugassaqartitaapput, naak suliat, akisussaaffiillu tamatigut 

tamaanna assigiikkaluartut, Mittarfeqarfinni sulisut  isumaqatigiissutit  

malillugit atugassarititaat ajornerupput.  

